
 ԱՌՈՂՋԱՊԱՀԱԿԱՆ 
ԵՎ ԱՇԽԱՏԱՆՔԻ 

ՏԵՍՉԱԿԱՆ ՄԱՐՄԻՆ 

«12» դեկտեմբերի 2022թ.                                                                         ք. Երևան 
 
 

Որոշում N ________ 

ՎԱՐՉԱԿԱՆ ՏՈՒՅԺ ՆՇԱՆԱԿԵԼՈՒ ՄԱՍԻՆ 

 

ՀՀ առողջապահական և աշխատանքի տեսչական մարմնի (այսուհետ՝ 

Տեսչական մարմին) ղեկավարի տեղակալ Սլավիկ Սարգսյանս ուսումնասիրելով. 

1. 2022 թվականի հոկտեմբերի 19-ի «Վարչական վարույթ հարուցելու և զննում 

իրականացնելու մասին» N ՎՎ-1217-Ա հրամանը, 

2. 2022 թվականի հոկտեմբերի 20-ի N 06/18524-2022 «Վարչական վարույթ 

հարուցելու և զննում իրականացնելու մասին» ծանուցումը, 

3. 2022 թվականի հոկտեմբերի 20-ի զննման արձանագրությունը, 

4. 2022 թվականի դեկտեմբերի 01-ի «Վարչական իրավախախտումների 

վերաբերյալ» արձանագրության կազմմանը հրավիրելու մասին» N 06/21282-2022 

ծանուցագիրը, 

5. 2022 թվականի դեկտեմբերի 06-ի «Վարչական իրավախախտումների 

վերաբերյալ» N 1976 արձանագրությունը, 

6. 06.12.2022 թվականի «Վարչական իրավախախտումների վերաբերյալ» գործի 

քննությանը հրավիրելու վերաբերյալ N 06/21594-2022 ծանուցագիրը. 

 
Պարզեցի 

 
1. Նկարագրական մաս 

 
Ղեկավարվելով «Վարչարարության հիմունքների և վարչական վարույթի 

մասին» ՀՀ օրենքի 30-րդ հոդվածի 1-ին մասի «բ» կետով, և հաշվի առնելով 

Տեսչական մարմնում ստացված տեղեկատվությունը, 2022 թվականի հոկտեմբերի 19-

ի N ՎՎ-1217-Ա հրամանով հարուցվել է վարչական վարույթ՝ «Դեղերի մասին» ՀՀ 

օրենքի 16-րդ հոդվածի 1-ին և 23-րդ հոդվածի 2-րդ մասերով սահմանված 

պահանջների պահպանումը պարզելու նպատակով: 

Հիմք ընդունելով «Վարչարարության հիմունքների և վարչական վարույթի 

մասին» ՀՀ օրենքի 45-րդ հոդվածի 5-րդ մասը, հարուցված վարչական վարույթի 

շրջանակներում Տեսչական մարմնի մասնագետների կողմից 2022 թվականի 

հոկտեմբերի 20-ին ք․ Երևան, Արաբկիր, Մամիկոնյանց 27, 15 ոչ բնակելի տարածք 

հասցեում գործող «ԱՐՄԵՆ ՄՈՒՍԱԵԼՅԱՆ» անհատ ձեռնարկատիրոջը պատկանող 

դեղատանը իրականացվել է զննում։ Զննման ժամանակ դեղատան վաճառասրահի 

դարակաշարերի վրայից վերցվել և արձանագրվել են պիտանիության ժամկետն 

անցած ներքոնշյալ դեղերը. 

1. Նորադրենալին 8 մգ/ 4 մլ ամպուլաներ, սերիա՝ NAD003, պիտանիության 

ժամկետ՝ 12.2021թ. – 2 ամպուլա, 

2. Նիտրոգլիցերին 10 մգ/ մլ, սերիան բացակայում է, պիտանիության ժամկետ՝ 

09.2022թ. - 10 ամպուլա։ 

Փաստական տվյալների վերլուծության և համադրման արդյունքում 

արձանագրվել է, որ խախտվել է «Դեղերի մասին» ՀՀ օրենքի 23-րդ հոդվածի 2-րդ 

մասով սահմանված պահանջը: 

Հիմք ընդունելով Վարչական իրավախախտումների վերաբերյալ ՀՀ 

օրենսգրքի 255-րդ հոդվածը, 2022 թվականի դեկտեմբերի 06-ին կազմվել է N 1976 

վարչական իրավախախտումների վերաբերյալ արձանագրությունը, որը վարչական 

իրավախախտումների վերաբերյալ գործի քննության ծանուցագրի հետ միասին 

առձեռն ծանուցվել է։  

Տեսչական մարմնում 12.12.2022 թվականին ժամը 10։30-ին տեղի է ունեցել 

վարչական իրավախախտման վերաբերյալ գործի քննություն, որին պատշաճ կարգով 

ծանուցված Արմեն Մուսաելյանը կամ իր կողմից լիազորված անձը չի ներկայացել։ 

Վերջինս չի ներկայացրել միջնորդություն գործի քննությունը հետաձգելու մասին։  

 
2. Պատճառաբանական մաս 

Վարչական մարմինը, ուսումնասիրելով վարույթի շրջանակներում 

արձանագրված փաստական հանգամանքները, հաստատված է համարում, որ 

«ԱՐՄԵՆ ՄՈՒՍԱԵԼՅԱՆ» անհատ ձեռնարկատերը դեղատան առևտրի սրահում՝ 

դարակաշարերի վրա պահել է պիտանիության ժամկետն անցած դեղեր։ Արդյունքում 

խախտվել է «Դեղերի մասին» ՀՀ օրենքի 23-րդ հոդվածի 2-րդ մասով սահմանված 

պահանջը (հիմք՝ 06.12.2022 թվականի «Վարչական իրավախախտումների 

վերաբերյալ» N 1976 արձանագրություն): 

«Վարչական իրավախախտումների վերաբերյալ» ՀՀ օրենսգրքի 267-րդ 

հոդվածի համաձայն` վարչական իրավախախտման վերաբերյալ գործը քննվում է 

վարչական պատասխանատվության ենթարկվող անձի ներկայությամբ: Գործը 

կարող է այդ անձի բացակայությամբ քննվել միայն այն դեպքերում, երբ տվյալներ 

կան գործի քննության տեղի և ժամանակի մասին նրան ժամանակին ծանուցելու 

վերաբերյալ և եթե նրանից միջնորդություն չի ստացվել գործի քննությունը 

հետաձգելու մասին: 

Վարչական իրավախախտումների վերաբերյալ գործի քննության արդյունքում 

վարչական մարմինը, քննելով գործում առկա բոլոր փաստական հանգամանքները, 

հաստատված է համարում, որ կատարվել է վարչական իրավախախտում, որի համար 

պատասխանատու է անհատ ձեռնարկատեր Արմեն Կամոյի Մուսաելյան (հասցե՝ ք. 

Խուդյակովի Փ. /122/1/, անձնագրային տվյալները՝ նույնականացման քարտ՝ 

001065994, տրված՝ 07.04.2014, 006-ի կողմից)։ 

Վերջինիս կողմից վարչական իրավախախտում կատարելու մեջ առկա չեն 

«Վարչական իրավախախտումների վերաբերյալ» ՀՀ օրենսգրքի 33-րդ և 34-րդ 

հոդվածներով սահմանված վարչական պատասխանատվությունը մեղմացնող և 

ծանրացնող հանգամանքներ։ 

«Վարչական իրավախախտումների վերաբերյալ» ՀՀ օրենսգրքի 9-րդ հոդվածի 

համաձայն` վարչական իրավախախտում (զանցանք) է համարվում պետական կամ 

հասարակական կարգի, սոցիալիստական սեփականության, քաղաքացիների 

իրավունքների և ազատությունների, կառավարման սահմանված կարգի դեմ 

ոտնձգվող հակաիրավական, մեղավոր (դիտավորյալ կամ անզգույշ) այնպիսի 

գործողությունը կամ անգործությունը, որի համար օրենսդրությամբ նախատեսված է 

վարչական պատասխանատվություն: Նշված իրավանորմից հետևում է, որ 

օրենսդիրը վարչական իրավախախտման առկայության հիմքում դրել է մեղքի 

առկայությունը, որը կարող է դրսևորվել դիտավորությամբ կամ անզգուշությամբ: 

Վարչական մարմինը գտնում է, որ Արմեն Կամոյի Մուսաելյանի կողմից 

իրավախախտումը կատարվել է անզգուշությամբ: 

«Վարչական իրավախախտումների վերաբերյալ» ՀՀ օրենսգրքի 11-րդ 

հոդվածի համաձայն` վարչական իրավախախտումը համարվում է անզգուշությամբ 

կատարված, եթե այն կատարած անձը կանխատեսել է իր գործողության կամ 

անգործության վնասակար հետևանքների առաջացման հնարավորությունը, բայց 

թեթևամտորեն հույս է ունեցել կանխելու դրանք կամ չի կանխատեսել այդպիսի 

հետևանքներ առաջանալու հնարավորությունները, թեև պարտավոր էր և կարող էր 

կանխատեսել դրանք: 

«Վարչական իրավախախտումների վերաբերյալ» ՀՀ օրենսգրքի 14-րդ 

հոդվածի համաձայն` պաշտոնատար անձինք ենթակա են վարչական 

պատասխանատվության այնպիսի վարչական իրավախախտումների համար, որոնք 

կապված են կառավարման կարգի, պետական ու հասարակական կարգի, բնության, 

բնակչության առողջության պահպանության ոլորտում սահմանված կանոնները և 

մյուս այն կանոնները չպահպանելու հետ, որոնց կատարման ապահովումը մտնում է 

նրանց պաշտոնեական պարտականությունների մեջ: Նշված հոդվածից հետևում է, 

որ Արմեն Կամոյի Մուսաելյանը ՀՀ օրենսդրությամբ սահմանված կարգով 

քաղաքացիաիրավական և վարչաիրավական հարաբերություններում հանդես է 

գալիս որպես դեղատան տնօրեն՝ պաշտոնատար անձ: 

«Վարչական իրավախախտումների վերաբերյալ» ՀՀ օրենսգրքի 47․3-րդ 

հոդվածի 5-րդ մասի համաձայն՝ Դեղատների առևտրի սրահներում, 

սպասասրահներում պիտանիության ժամկետն անցած դեղեր պահելը՝ առաջացնում 

է տուգանքի նշանակում՝ սահմանված նվազագույն աշխատավարձի 

հարյուրապատիկի չափով»: 

3. Եզրափակիչ մաս 
 

Ղեկավարվելով «Վարչական իրավախախտումների վերաբերյալ» ՀՀ 

օրենսգրքի 230, 279, 281, 283-րդ հոդվածներով, և 282-րդ հոդվածի 1-ին մասով՝ 

Որոշեցի 
 

1. Արմեն Կամոյի Մուսաելյանին (նույնականացման քարտ՝ 001065994, տրված՝ 

07.04.2014, 006-ի կողմից), որպես խախտում թույլ տված անձի՝ «Դեղերի մասին» ՀՀ 

օրենքի 23-րդ հոդվածի 2-րդ մասով սահմանված պահանջը խախտելու համար՝ 

«Վարչական իրավախախտումների վերաբերյալ» ՀՀ օրենսգրքի 47.3 հոդվածի 5-րդ 

մասով, դեղատան առևտրի սրահում պիտանիության ժամկետն անցած  

1) Նորադրենալին 8 մգ/ 4 մլ ամպուլաներ, սերիա՝ NAD003, պիտանիության 

ժամկետ՝ 12.2021թ. – 2 ամպուլա,  

2) Նիտրոգլիցերին 10 մգ/ մլ, սերիան բացակայում է, պիտանիության ժամկետ՝ 

09.2022թ. - 10 ամպուլա,  

դեղերի պահման մասով ենթարկել վարչական տույժի սահմանված նվազագույն 

աշխատավարձի հարյուրապատիկի չափով՝ 100.000 (հարյուր հազար) ՀՀ դրամ 

վարչական տուգանքի։ 

2. Սույն որոշումը ծանուցել Արմեն Կամոյի Մուսաելյանին՝ (անձնագրային 

տվյալները՝ նույնականացման քարտ՝ 001065994, տրված՝ 07.04.2014, 006-ի կողմից) 

ք. Երևան, Խուդյակովի Փ. /122/1/ և ք․ Երևան, Արաբկիր, Մամիկոնյանց 27, 15 ոչ 

բնակելի տարածք հասցեներով: 

3. Սույն վարչական ակտն ուժի մեջ է մտնում վարչական վարույթի մասնակցին 

իրազեկելուն հաջորդող օրվանից։ 

4. Սույն որոշումը ստանալու օրվանից 30 օրվա ընթացքում կարող է բողոքարկվել 

ակտն ընդունած Տեսչական մարմին կամ ՀՀ վարչական դատավարության 

օրենսգրքի 72-րդ հոդվածով սահմանված ժամկետում՝ ՀՀ վարչական դատարան: 

5. Իրերի և փաստաթղթերի հարցը լուծվել է __________________________________ 

